
«Шурӑ акӑшпа» 
«Ту арӑсланӗ» 

Наци библиотекинче Иван 
Яковлев ҫуралнӑранпа 170 
ҫул ҫитнине халалласа лите-
ратурӑпа музыка хайлавӗсен 
«Чӑваш Ене мухтаса» кон­
курс фестивале иртрӗ. 

Ача-пӑчапа ҫамрӑксен фо­
руме хамӑр тӑрӑхри, Раҫҫей 
регионӗсенчи тата чикӗ леш 
енчи сӑмах, сцена ӑстисене 
пуҫтарчӗ. Чехирен, Кенирен, 
Камерунран, Узбекистанран, 
Кӑркӑсстанран, Анголӑран, 
Конгӑран килнисем хӑйсен 
ӑсталӑхне кӑтартрӗҫ. 

Конкурсантсем сцена 
ҫине тӗрлӗ наци культури-
пе ҫыхӑннӑ ӗҫсемпе тухрӗҫ 
пулин те Иван Яковлев тӗп 
тема, сӑнар пулчӗ. Ачасем 
унӑн юмахӗсене пӑхмасӑр 
каларӗҫ, Иван Яковлевӑн 
«Манӑн пурнӑҫ» аса илӗвӗ, 
Юхма Мишшин, Геннадий 
Волковӑн Патриарх ҫинчен 
ҫырнӑ кӗнекисем тӑрӑх хатӗ-

рленӗ спектакль сыпӑкӗсене вылярӗҫ. 
Ку ӗҫе сывлӑх енчен хавшак ачасен 

те хутшӑнма май пулчӗ. Вӗсем те мал-
ти вырӑнсене йышӑнчӗҫ. 

Фестивальте конкурсантсем хӑйсем 
тӗнчен пӗр пайӗ пулнине ҫирӗплетрӗҫ. 
И.Ульянов ячӗллӗ Чӑваш патшалӑх уни-
верситечӗн тата Чӑваш патшалӑх ял 
хуҫалӑх академийӗн студенчӗсем тӗрлӗ 
чӗлхепе калаҫакансене туслӑх ҫыхӑн-
тарнине ӗнентерчӗҫ. 

Энн Асиф Мутсач /Кени/ суахили 
чӗлхипе чӑваш алфавичӗпе паллаш-
тарчӗ. Мари Альберт Авусса /Камерун/ 
тӗнчене ҫырнӑ ҫырӑвне вуларӗ. Элдор-
бек Собиржон Набиев угли /Узбекистан/ 
тата Мукаш кызы Айжамал /Кӑркӑсстан/ 
«Шурӑ акӑш» тата «Ту арӑсланӗ» ҫинчен 
юрларӗҫ. Уявра ҫавнашкалах Антон Ас-
ламасӑн /Чехи/ тата Любовь Бушуевӑн 
музыка хайлавӗсем янӑрарӗҫ. 

Вера АРХИПОВА, 
Любовь БУШУЕВА. 


